
Annotatsiya:Ushbu maqolada oqova suv tarkibida har xil zararli moddalar bo'lgan sizot suvlarini 

tozalab ulardan xalq xo'jaligida va sanoatda qayta foydalanish haqida ma'lumot berib o'tilgan. 

Kalit so'zlar:organoleptik, fizik-kimyoviy, dispers ko'rsatkichlar, rekuperatsion va destruktiv 

usullar, yopiq zanjirli tizimlar. 

 

Atrof-muhitni antropogen ta'sirlardan himoya qilishga bugungi kunda dunyo 

miqyosida katta e'tibor berilmoqda. Sanoatning, shu jumladan, kimyo sanoatining jadal 

rivojlanishi, xomashyo qazib olishning ko'payishi, transportdan foydalanishning oshib 

borishi atrof-muhitga juda ko'plab chiqindilar tashlanishiga sabab bo'lmoqda. 

Mamlakatimizda va chet davlatlarda atrof-muhit ifloslanishini kamaytirish bilan 

oldini olish maqsadida tegishli qonunlar ishlab chiqilmoqda, turli texnologik, sanitartexnik, 

texnik, tashkiliy boshqa chora-tadbirlar amalga oshirilmoqda. Sanoatning rivojlanishi, 

qishloq xo'jaligining sanoat asosiga o'tkazilishi, shaharlarning o'sishi, odamlarning 

ko'payishi suv iste'molining ortishiga olib kelmoqda. Bugungi kunda 418 sanoat 

korxonalarida tarkibi turlicha bo'lgan oqova suvlar hosil bo'lmoqda. Tabiiyki ularni 

tozalash uchun zamonaviy tozalash inshootlari va texnologiyalarini yaratish hamda joriy 

etish hozirgi kunning muhim masalalaridan biri hisoblanadi. Shu bilan birga, sanoat 

korxonalarida suvning yopiq zanjirli tizimini hosil qilish hisobiga toza suv iste'molining 

kamaytirish ham asosiy muammolardan biridir. Buning uchun shu sohada ishlovchi 

mutaxassislarda yetarlicha bilim, ko'nikma va malakalar bo'lishi talab etiladi. Oqova 

suvlarni tabiiy yo'l bilan tozalashda birinchi navbatda ularning zaralilik darajasini undagi 

ifloslantiruvchi moddalarning xususiyati va tarkibiga bog'liq. Og'ir metallarning tuzlari, 

sianidlar, fenollar, vodorod sulfid, kanserogen moddalar va boshqa shu kabi moddalar oqova 

suvning yuqori darajada zaharlanishiga va hidi o'zgarishiga olib keladi. 

 Oqova suvlarning ishqoriy va kislotali bo'lishi quvur materialiga, kanalizatsiya 

kollektorlariga va tozalovchi inshootlarning uskunalariga o'z ta'sirini ko'rsatadi. Sanoat 

oqova suvlarining ifloslilik darajalari doimo nazorat qilib turiladi. U quyidagi ko'rsatkichlar 

bilan aniqlanadi: 

1. Organoleptik ko'rsatkichlar (suvning rangi, mazasi, hidi, tiniqligi, loyqaligi va 

boshqalar). 

2. Fizik-kimyoviy ko'rsatkichlar (optik zichligi, pH, harorati, elektr o'tkazuvchanligi, 

ishqoriyligi, kislotaliligi, qattiqligi, oquvchanligi, zichligi, sirt tarangligi va boshqalar). 

3. Erigan organik va anorganik moddalar aralashmasining miqdori, kislorodga bo'lgan 

kimyoviy ehtiyoj va kislorodga bo'lgan biokimyoviy ehtiyoj. 

 4. Dag'al dispers, kolloid zarrachalar shaklida aralashmalarning mavjudligi.  

Oqova suvlarni samarali tozalash sxemasini tanlab olish uchun eng qulay bo'lgan 

sinflanish akademik L.A.Kulskiy tomonidan ishlab chiqilgan. Ushbu sinflanishga binoan 

oqova suvlar 4 guruhga bo'linadi: 

1-guruh - tarkibida o'lchamlari 10-3 /10-5m bo'lgan suvda erimaydigan yirik dispersli 

zarrachalar bilan ifloslangan oqova suvlar; 

 2-guruh - tarkibida o'lchamlari 10-5 /10-7m bo'lgan suvda erimaydigan mayda 

dispersli va kolloid zarrachalar bilan ifloslangan oqova suvlar; 

3-guruh - tarkibida suvda erigan organik moddalar bilan ifloslangan oqova suvlar;  4-

guruh - tarkibida suvda erigan anorganik moddalar bilan ifloslangan oqova suvlar; 

Quyosh radiatsiyasi va iflos suvga toza suv kelib quyilishi natijasida suv qaytadan 

tozalanadi. Turli bakteriya, zamburug' va suv o'tlari suvni qayta tozalashda faol agentlarda 

hisoblanadi. Suv turli iflos moddalarga haddan tashqari to'yingan bo'lsa u holda uni 

tozalash uchun turli mustaqil yoki kompleks usullardan foydalaniladi. Suv ta'minotining 

yopiq tizimini hosil qilish uchun sanoat oqova suvlari mexanik, kimyoviy, fizik-kimyoviy, 

biologik va termik tozalash usullari orqali korxona turiga qarab suvning zarur sifatiga 

qadar tozalanadi. Bundan tashqari,qayd qilingan usullar 419 rekuperatsion va destruktiv 

usullarga bo'linadi. Rekuperatsion usullar oqova suv tarkibidagi barcha qimmatbaho 

moddalarni ajratib olib, so'ngra qayta ishlatishga qaratilgan. Destruktiv usulda suvni 

ifloslantiruvchi moddalardan oksidlash yoki qaytarish usullari yordamida parchalantiriladi. 

Parchalash mahsulotlari suvdan gaz yoki cho'kma ko'rinishida ajratib olinadi. Tozalash 

usullarini tanlash quyidagi omillarni hisobga olgan holda olib boriladi: 

1) qayta ishlatishni hisobga olgan holda tozalangan suvga qo'yiladigan sanitar va 

texnologik talablar;  

2) oqova suv miqdori; 3) korxonada zararsizlantirish jarayoni uchun zarur bo'lgan 

energetik va moddiy resurslar miqdori shuningdek, tozalash qurilmasi va inshootlari uchun 

zarur maydon. Yuqoridagi ma'lumotlarga asoslangan holda oqova suvlarini tabiiy yo'l bilan 

tozalab kutilgan natijalarga erishish mumkin. 

